
KUN TARTIBI

Oʻzbekiston Respublikasi Prezidentining 2025-yil 30-dekabrdagi
“Oʻzbekiston Respublikasida korrupsiyaning oldini olish va unga qarshi
kurashish tizimini yanada takomillashtirish toʻgʻrisida” 270-sonli farmoni
mazmun-mohiyati to‘g‘risida
________________________________________________________________________________________________________________________________________________________

(D.Mulladjanov G‘.Qo‘shoqov, V.Mamatqulov, D.Turmatov, G‘.Qo‘shoqov)

Yig‘ilishda Boshqarma boshlig‘i D.Mulladjanov so‘zga chiqib Korrupsiyaga qarshi
kurashish to‘g‘risida o‘z fikr va mulohazalarini bildirib ochib berdi. Boshqarma bosh
yuriskonsulti tomonidan Oʻzbekiston Respublikasi Prezidentining 2025-yil
30-dekabrdagi “Oʻzbekiston Respublikasida korrupsiyaning oldini olish va unga qarshi
kurashish tizimini yanada takomillashtirish toʻgʻrisida” 270-sonli farmoni mazmun-
mohiyati to‘g‘risida ma’ruzasi tinglandi.

Korrupsiyaning oldini olish va unga qarshi kurashish sohasidagi davlat siyosatini
izchil davom ettirish, mamlakatimizning xalqaro reyting va indekslardagi pozitsiyasini
yanada yaxshilash hamda Oʻzbekiston Respublikasi Korrupsiyaga qarshi kurashish
agentligining faoliyatini yangi bosqichga koʻtarish maqsadida qaror qabul qilingan.

Quyidagilar korrupsiyaning oldini olish va unga qarshi kurashish sohasidagi davlat
siyosatini sifat jihatidan yangi bosqichga koʻtarishning 2030-yilgacha boʻlgan ustuvor
yoʻnalishlari etib belgilansin:

davlat organlari va tashkilotlari, ustav fondida (ustav kapitalida) davlat ulushi 50 foiz
va undan ortiq boʻlgan xoʻjalik jamiyatlari (keyingi oʻrinlarda — davlat organlari va
tashkilotlari)da korrupsiyaga qarshi kurashishning professional va samarali tizimini tashkil
etish;

korrupsiya oqibatlari bilan kurashishdan koʻra korrupsiyaviy omillarni barvaqt
aniqlash va preventiv mexanizmlarni joriy etish orqali tizimli korrupsiyaviy holatlarni
oldini olish;

raqamli texnologiyalar, shu jumladan, sunʼiy intellektni joriy qilishni hamda ulardan
samarali foydalanishni kengaytirish;

davlat organlari va tashkilotlari faoliyatida ochiqlik siyosatini izchil davom ettirish va

muntazam takomillashtirib borish.
Korrupsiyaning oldini olish va unga qarshi kurashish sohasidagi davlat siyosatini

amalga oshirishning sifat jihatidan yangi bosqichga koʻtarishga qaratilgan chora-tadbirlar
rejasi 1-ilovaga muvofiq tasdiqlansin.

Belgilansinki, davlat organlari va tashkilotlaridagi korrupsiyaga qarshi ichki nazorat
boʻlinmalarining faoliyati Agentlik bilan uzviy hamkorlikda tashkil etiladi. Bunda:

korrupsiyaga qarshi ichki nazorat boʻlinmalarining oʻz zimmasiga yuklatilgan
vazifalar va funksiyalarni amalga oshirishga oid faoliyati Agentlik tomonidan
muvofiqlashtiriladi;

korrupsiyaga qarshi ichki nazorat boʻlinmalari va ular xodimlarining vazifalari,
funksiyalari va javobgarligi Agentlik bilan kelishilgan holda ish beruvchi tomonidan
tasdiqlanadi;

korrupsiyaga qarshi ichki nazorat boʻlinmalari xodimlari zimmasiga ularning
vazifalari va funksiyalari bilan bogʻliq boʻlmagan topshiriqlar yuklatilishiga yoʻl
qoʻyilmaydi;

korrupsiyaga qarshi ichki nazorat boʻlinmalarining rahbar va xodimlari faoliyatiga
samaradorlik koʻrsatkichlari (KPI) qoʻllanilmaydi, bunda:

samaradorlik koʻrsatkichlaridan (KPI) kelib chiqadigan ustamalar tegishli lavozim
uchun belgilangan maksimal miqdorda tatbiq etiladi.

Qonun hujjatlari talablariga qat’iy rioya etishlari va sodir etilishi mumkin bo‘lgan
qonun buzilishi holatlarini oldini olish borasida doimiy ravishda maxsus seminarlar, davra
suhbatlari va tushuntirish ishlarini davom ettirish hamda hududiy organlar faoliyati
samaradorligini oshirish bilan bog‘liq masalalar ham muhokama etilib, bu borada nazorat
ishlarini yanada kuchaytirish bo‘yicha tegishli vazifalar belgilandi. Konstitutsiyani
o‘rganishni chuqurlashtirish, uning mazmun-mohiyatini keng jamoatchilikka yetkazish
bo‘yicha talab va takliflar ko‘rib chiqildi va tizimli ravishda targ‘ibot tashviqot ishlari olib
borilishi belgilandi. 

Xodimlar tomonidan qaror bo‘yicha o‘zlarini qiziqtirgan savollar bilan murojaat
qilishlari mumkinligi bildirildi. Targ‘ibot tadbirida ko‘rib chiqilgan masalalarni muhokama
qilib,

QAROR QILADI
1. Boshqarmaning korrupsiyaga qarshi kurashish bo‘yicha idoraviy komissiyasi

a’zolari, Boshqarmaning korrupsiyaga qarshi kurashish bo‘yicha idoraviy chora-tadbirlar
rejasida belgilangan vazifalar ijrosi o‘z muddatlarida va sifatli bajarish choralari ko‘rilsin.

2. Boshqarmasi xodimlari tomonidan boshqarma lokal tarmog‘iga joylashtirilgan
normativ-huquqiy hujjatlar va matbuotda e’lon qilingan qonunlar qo‘shimcha ravishda
individual tarzda o‘rganish vazifasi yuklatilsin.

3. Xodimlar o‘rtasida o‘z kasbiga nisbatan mas’uliyat hisini oshirish, yuklatilgan
vazifa va majburiyatlarni bajarishda halollik, xolislik, beg‘arazlik tamoyillariga rioya
qilish, har qanday ko‘rinishdagi sansolarlik, tamagirlik va boshqa salbiy holatlarga chek
qo‘yish bo‘yicha zarur chora-tadbirlarni hamda tushuntirish ishlarini kuchaytirilsin;

